
jé ekip ndérkombétar arkeologésh pretendon se ka identifikuar me siguri qytetin e lashté té

Betsaidés, vendi biblik qé lidhet me disa prej episodeve mé té njohura té jetés sé Jezusit.

Gérmimet né sitin arkeologjik El-Araj, prané Detit t& Galilesé, kané vijuar qé prej vitit
2016. Sipas studiuesve, zbulimet e béra né kété zoné pérputhen me pérshkrimet historike té njé
vendbanimi hebre peshkatarésh, i cili mé voné u shndérrua né njé gendér urbane.

Betsaida pérmendet né traditén biblike si vendlindja ose vendbanimi i apostujve Pjetér, Andrea dhe
Filip. Qyteti ndodhe] prané zonés sé Kapernaumit, ku sipas Ungjijve Jezusi kreu disa prej
mrekullive té tij mé t& njohura, pérfshiré shérimin e té sémuréve dhe ushqyerjen e 5 mijé njerézve
me pesé buké dhe dy peshg. Drejtori akademik i projektit, profesori Steve Notley, thoté se ekipi ka
gjetur pikérisht dy elementet kryesore qé kérkoheshin pér identifikimin e Betsaidés: déshmi pér njé
fshat hebre peshkatarésh dhe gjurmé té qarta té njé qyteti té urbanizuar.

Gjaté gérmimeve jané zbuluar mé shumé se 200 monedha, fragmente geramike, njé banjé romake,
ené hebraike prej guri dhe pesha plumbi gé lidhen me aktivitetin e peshkimit. Njé prej zbulimeve
mé té réndésishme éshté edhe njé baziliké bizantine, e cila pérmban njé referencé té drejtpérdrejté
pér apostullin Pjetér, duke e pérshkruar até si “Kryetarin e Apostujve dhe Mbajtésin e Celésave té
Qiellit”. Sipas arkeologéve, kéto déshmi, té marra sé bashku, e béjné El-Araj kandidatin mé bindés
pér vendndodhjen e Betsaidés sé lashté. Studiuesit argumentojné se edhe transformimi i
vendbanimit nga njé fshat peshkatarésh né njé qendér urbane pérputhet me até qé dihet pér gytetin
biblik.

